
REPUBLIKA E SHQIPERISE

BANKA E SHQIPERISE

Keshilli Mbikqyres

VENDIM

Nr 53, date 21.06. 2000

PER 

MIRATIMIN E RREGULLORES
“PER TRANSPARENCEN DHE konfidencialitETin 

NE BANKEN E SHQIPERISE”

Këshilli Mbikëqyrës i Bankës së Shqipërisë, pasi shqyrtoi propozimin e  Departamentit te Kerkimeve dhe Publikimeve dhe te  Departamentit Juridik, ne baze te nenit 43, germa (g) te ligjit nr.8269, date 23.12.1997 “Per Banken e Shqiperise“,

V e n d o s i :

1. Te miratoje “Rregulloren per Transparencen dhe Konfidencialitetin ne Banken e Shqiperise”, bashkëlidhur këtij vendimi.

2. Me propozim te Departamentit te Kerkimeve dhe Publikimeve, Guvernatori i Bankes se Shqiperise vendos rregullat dhe procedurat e publikimit te informacionit.

3. Me propozim te cdo departamenti apo njesie tjeter strukturore te Bankes se Shqiperise, Guvernatori vendos klasifikimin dhe listimin e informacionit jopublik.

4. Te shfuqizoje vendimin e Keshillit Mbikeqyres Nr.70, date 29.5.1998 “Per miratimin e Rregullores se Sekretit ne Banken e Shqiperise”.

5. Ngarkohet Departamenet dhe të gjitha strukturat e tjera te Bankes së Shqiperise      me zbatimin e ketij vendimi.

6. Ky vendim hyn ne fuqi 15 dite nga botimi ne Buletinin Zyrtar. te Bankes së Shqiperise.

   SEKRETARI                                                                             KRYETARI                                                          

   Ylli Memisha                                                                                           Shkelqim Cani

BANKA E SHQIPERISE

Keshilli Mbikeqyres

RREGULLORE 

PER 

TRANSPARENCEN DHE konfidencialitETin 

NE BANKEN E SHQIPERISE
(Miratuar me vendim te Keshillit Mbikeqyres nr.53 date 21.6.2000)

Ne zbatim te ligji nr.8417, date 21.10.1998 “Kushtetuta e Republikes se Shqiperise” neni 23, ligjit nr.8269 date 23.12.1997 “Per Banken e Shqiperise“ neni 43 germa (f), ligjit nr.8457, date 11.2.1999 "Per sekretin shteteror", ligjit nr.8503, date 30.6.1999 “Per te drejten e informimit per dokumente zyrtare”, Keshilli Mbikeqyres i Bankes se Shqiperise miraton rregulloren “Per transparencen dhe konfidencialitetin ne Banken e Shqiperise”. 

1 . 
Objekti i rregullores

Objekt i kesaj rregulloreje është rritja e transparencës në veprimtarinë e Bankës së Shqipërisë si dhe administrimi i informacionit jopublik ne Banken e Shqiperise. 

“Informacion”, sipas perdorimit ne kete rregullore, eshte dokumenti zyrtar si dhe cdo njohuri tjeter mbi dokumentin zyrtar i percaktuar si i tille nga ligji nr.8503, date 30.6.1999 “Per te drejten e informimit per dokumente zyrtare”. 

“Perdorimi i informacionit”, sipas perdorimit ne kete rregullore, eshte hartimi, daktilografimi, shumefishimi, heliografimi, evidentimi, perpunimi, shfrytezimi dhe posedimi i informacionit.

“Person”, sipas perdorimit ne kete rregullore, është individi, personi fizik dhe personi juridik, rezident ose jorezident, shqiptar ose i huaj, publik ose privat.

“Subjekt”, sipas perdorimit ne kete rregullore, jane anetaret e keshillit mbikeqyres,  personeli i percaktuar ne rregulloren e personelit sipas detyrave funksionale ne varesi te kerkesave te vendit te punes, inspektoret e kontrollit te brendshem ose te jashtem, agjentet dhe korrespondentet e Bankes se Shqiperise.

2.
Parimet e përgjithshme të transparencës  

2.1.
Banka e Shqipërisë është institucion i `hapur` ndaj publikut. 

Publiku ka të drejtë të kërkojë dhe Banka e Shqipërisë detyrohet të publikojë, informojë, shpjegojë politikat, procedurat, objektivat, dhe opinionet e saj. Veprimtaria e Bankës së Shqipërisë është e hapur, e sinqertë dhe e paanshme.

2.2.
Banka e Shqipërisë mbeshtetet ne standardet ndërkombëtare të hartuara në fushën e transparencës.

Modeli drejt të cilit ecet është dokumenti i përpunuar nga FMN "Praktika të mira të transparencës së politikave monetare dhe financiare" (Aneksi A).

2.3.
Rritja e besueshmërisë së Bankës së Shqipërisë.

Veprimtaria e bankës qendrore është objekt kontrolli dhe gjykimi nga të tretë jashtë saj, dhe në rradhë të parë, nga organet prej të cilave ajo u pergjigjet me ligj. Rritja e transparencës për veprimtarinë e bankës qendrore krijon mundësitë e ushtrimit të kontrollit duke rritur në këtë mënyrë besueshmërinë e vendimeve të saj. 

2.4. Rritja e përgjegjshmërisë së Bankës së Shqipërisë.

Banka e Shqipërisë si banka qendrore e vendit dhe institucion ligjërisht i pavarur, është e përgjegjshme në veprimtarinë dhe ne vendimet e saj. Kjo përgjegjshmëri realizohet, në rradhë të parë, duke rritur transparencën. Aktiviteti i saj i nënshtrohet një debati publik qe i krijon mundësi ballafaqimi për të kuptuar sa të drejta janë vendimet e marra apo politikat e ndjekura, a duhen korrektuar ato, ku, kur dhe si. Banka e Shqipërisë synon t'i shpjegojë ato në mënyrë të qartë dhe lehtësisht të kuptueshme. Pervec kur informacioni perfshihet ne piken 4.1, Banka e Shqiperise i krijon mundesi publikut te njihet me veprimtarine e keshillit mbikeqyres ne cdo mbledhje te zakonshme apo te jashtezakonshme nepermjet njoftimeve per shtyp si dhe per vendimet e vecanta deklaron edhe mendimin e pakices. 

2.5. Njohja e organeve shteterore qendrore, pushtetit gjyqesor dhe publikut me çështje të natyrës ekonomike.

Përfitimi nga ky proces ështe i dyanshëm. Nga njëra anë, informohet dhe orientohet publiku dhe sidomos "lojëtarët" e tregjeve, gjë që disiplinon sjelljen e tyre ekonomike. Nga ana tjetër, Banka e Shqipërisë ndërton dhe vë në funksionim efikas mekanizmat e transmisionit në ekonomi të vendimeve të saj. Nëse askush nuk kupton pse merret një vendim i politikës monetare, asnjë vendim nuk e ka të sigurt suksesin e tij dhe sinjalet, që merr banka qendrore nga mjedisi ekonomik, shtrembërohen duke vështirësuar marrjen e vendimeve të tjera. 

2.6. Mbështetja financiare për rritjen e pavarësisë. 

Banka e Shqipërisë rrit numrin e publikimeve. Si rregull i përgjithshëm, Banka e Shqiperise ofron falas publikimet e saj. Informacionet e tjera jepen kundrejt pageses ne perputhje me dispozitat e ligjit per informimin publik. 

Banka e Shqiperise liberalizon listën e përdoruesve të botimeve. Per kete qellim, ajo nxit kontaktet periodike (raportim, informim) me kuvendin, qeverinë, organizatat jo qeveritare, personat tregtare dhe ambjentet akademike. Gjithashtu, Banka e Shqiperise organizon konferenca, seminare apo diskutime.

3.
e drejta per informIM dhe detyrimi per transparence
3.1
Banka e Shqiperise brenda normave te konfidencialitetit dhe etikes, me kerkese te cdo personi, detyrohet te informoje personin nese disponon informacionin per dokumentin zyrtar, i cili i eshte kerkuar dhe specifikuar ne kerkese. Ne rast se e disponon ate, pervec kur eshte ndaluar ne menyre te vecante sipas pikes 4, Banka e Shqiperise i komunikon informacionin personit.

3.2
Banka e Shqiperise detyrohet te konfirmoje apo te mohoje disponimin e informacionit personit kerkues. 

3.3
Banka e Shqiperise nuk detyrohet te informoje personin, ne rast se kerkesa e personit nuk eshte e qarte apo nuk orienton plotesisht Banken e Shqiperise per te identifikuar origjinen dhe vendndodhjen e informacionit te kerkuar. Ne zbatim te kesaj dispozite, Banka e Shqiperise detyrohet te sqaroje personin kerkues per formen dhe menyren e paraqitjes se kerkeses per informim.

3.4
Banka e Shqiperise nuk detyrohet te zbatoje piken 3.1 ne rast se aplikohen rrethanat dhe kushtet e parashikuara ne piken 4.1. Ne zbatim te kesaj dispozite, Banka e Shqiperise detyrohet te sqaroje personin kerkues per arsyet e mosdhenies se informacionit sipas pikes 3.16 si dhe rregullat qe zbatohen ne administrimin e informacionit jopublik. 

3.5
Informacioni per dokumentin zyrtar, qe disponohet dhe komunikohet nga Banka e Shqiperise sipas pikes 3.1, eshte informacioni i disponuar ne momentin e paraqitjes se kerkeses, pervec kur nga momenti i paraqitjes se kerkeses deri ne momentin e komunikimit, informacionit i behen ndryshime nepermjet plotesimit ose fshirjes.

3.6
Detyrimi Bankes se Shqiperise per dhenien e informacionit per dokumentin zyrtar konsiderohet i permbushur me komunikimin e tij sipas pikes 3.1. 

3.7
Ne zbatim te dispozitave te kesaj rregulloreje, me informacion te disponueshem kuptohet informacioni per dokumentin zyrtar te mbajtur nga Banka e Shqiperise ne emer dhe per llogari te saj.

3.8.A
Ne zbatim te dispozitave te kesaj rregulloreje, me kerkese per informacion kuptohet kerkesa qe :

i. eshte bere me shkrim ne leter; 

ii. percakton emrin e plote dhe adresen per korrespondence te personit kerkues;

iii. pershkruan informacionin e kerkuar.

3.8.B
Kerkesa konsiderohet e bere me shkrim kur teksti i kerkeses :

i. transmetohet me leter ose me mjete te tjera elektronike te komunikimit;

ii. evidentohet ne menyre te lexueshme.

3.9
Ne zbatim te detyrimit te pikes 3.1, Banka e Shqiperise detyrohet te pergjigjet menjehere dhe ne raste te vecanta jo me shume se 40 dite pune nga momenti i paraqitjes se kerkeses. Ne zbatim te pikes 3.1 dhe 3.4, Banka e Shqiperise detyrohet t`i pergjigjet personit kerkues per mospranimin e plote apo te pjesshem te kerkeses jo me shume se 15 dite pune nga momenti i paraqitjes se kerkeses.

3.10
Ne zbatim te dispozitave te kesaj rregulloreje, me paraqitje e kerkeses kuptohet dita ne te cilen Banka e Shqiperise regjistron kerkesen per informacion. Me dite pune kuptohet cdo dite kalendarike pervec dites se shtune, dites se diele, festave zyrtare dhe gjate periudhes kohore kur veprojne forcat madhore.

3.11
Ne rast se ne kerkesen per informacion specifikohen preferencat per menyren e komunikimit te informacionit, Banka e Shqiperise detyrohet te respektoje menyren e kerkuar dhe te preferuar nga personi kerkues, kur eshte e pranueshme dhe praktike si dhe kur keto mjete perfshihen si me poshte:

a) pergatitet kopje e informacionit ne forme te qendrueshme ose ne forme tjeter te pranueshme nga personi kerkues;

b) krijon mundesi te arsyeshme per personin kerkues qe te inspektoje evidencat e informacionit;

c) pergatitet shkurtimisht ose ne menyre te permbledhur informacioni ne forme te qendrueshme ose ne forme tjeter te pranueshme nga personi kerkues.

3.12
Ne zbatim te pikes 3.11, per Banken e Shqiperise menyra e komunikimit e preferuar nga personi kerkues eshte e pranueshme dhe praktike kur vleresohen te gjitha rrethanat dhe kushtet perfshire edhe koston sherbimit. 

Ne rast se informacioni transmetohet nepermjet intervistimit, kerkesa per intervistim paraqitet jo me vone se 24 ore nga koha e intervistimit. Kerkesa per intervistim konfirmohet nga nepunesi superior. Ne cdo rast informacioni qe kerkohet per intervistim konfirmohet nga nepunesi superior.

3.13
Ne rast se Banka e Shqiperise, konsideron te papranueshme dhe jo praktike menyren e komunikimit te preferuar nga personi kerkues, shpjegon dhe arsyeton vendimin e saj. Arsyetimi dhe shpjegimi i Bankes se Shqiperise i komunikohet personi kerkues.  

3.14
Banka e Shqiperise nuk detyrohet te plotesoje kerkesen e personit per informacion ne rast se kerkesa behet me qellim diskriminimi apo prek normat e moralit apo etikes.

3.15
Ne rast se Banka e Shqiperise ka realizuar detyrimin per informim, nuk detyrohet te plotesoje kerkesen per informacion ne rast se kerkesa eshte identike ose pothuajse e njejte me kerkesen e meparshme, pervec kur ka kaluar kohe e konsiderueshme nga momenti i plotesimit te kerkeses se meparshme.

3.16
Ne rast se Banka e Shqiperise refuzon te permbushe detyrimin e saj sipas pikes 3.2 dhe 3.4, njofton personin kerkues brenda afatit te parashikuar ne piken 3.9, si me poshte:

a) percakton rrethanat dhe faktet e ceshtjes;

b) percakton perjashtimet dhe vecantine e ceshtjes;

c) arsyeton dhe argumenton se perse i refuzohet kerkesa.

3.17
Ne rast se Banka e Shqiperise, brenda afatit te parashikuar ne piken 3.9, eshte duke vendosur nese informacioni eshte i komunikueshem apo i ndaluar njofton dhe i shpjegon rrethanat e faktit personit kerkues.

Ne zbatim te kesaj dispozite, Banka e Shqiperise njofton personin kerkues jo me vone se 7 dite pune nga perfundimi i afatit te parashikuar ne piken 3.9 per pamundesine e realizimit te plote apo te pjesshem te kerkeses per informim si dhe arsyet apo shkaqet qe kane sjelle ate. 

Gjithashtu, Banka e Shqiperise detyrohet :

i. te percaktoje nje afat te ri, i cili fillon ne mbarim te afatit te meparshem dhe qe nuk mund te jete me shume se 10 dite pune, pa te drejte perseritjeje;

ii. te kerkoje pershtatjen e kerkeses nga personi kerkues sipas pikes 3.3 dhe ne menyre te tille qe te mund te respektohet afati i parashikuar ne piken 3.9. 

3.18
Per cdo mbledhje te keshillit mbikeqyres, Banka e Shqiperise informon vendin, kohen dhe ceshtjet qe do diskutohen ne mbledhje. Me perjashtim te informacionit te parashikuar ne piken 4.1 te kesaj rregulloreje, Banka e Shqiperise, jo me vone se nje dite pune nga perfundimi i votimit ne keshillin mbikeqyres, informon publikun nepermjet njoftimit permbledhes te mbledhjes se keshillit mbikeqyres, per ceshtjet e diskutuara, vendimet e marra dhe menyren e marrjes se vendimit.  

4.
informacioni JoPUBLIK
4.1
Banka e Shqiperise nuk informon personin kerkues sipas pikes 3.1 ne rast se informacioni cenon:

a) sigurine kombetare;

b) pavaresine e Republikes se Shqiperise; 

c) mbrojtjen e integritetit territorial te Republikes se Shqiperise;

d) rendin kushtetues;

e) interesat nderkombetare 

i. ne marredheniet e Republikes se Shqiperise me cdo shtet tjeter; 

ii. ne marredheniet e Republikes se Shqiperise me organizatat nderkombetare; 

f) interesat ekonomike dhe tregtare te personave;

g) interesat financiare te administrates ne Republiken e Shqiperise;

h) interesat financiare te personave nepermjet spekullimeve ne monedha, letra me vlere dhe ne tregtimin e mallrave;

i) procesin hetimor dhe gjyqesor te ceshtjeve;

j) raportet e ekzaminimit, veprimtarise dhe kushtet e ushtrimit te veprimtarise mbikeqyrese mbi bankat dhe institucionet financiare;

k) personalitetin, gjendjen mendore dhe shendetesore te cdo subjekti;

l) ceshtjet e brendshme te personelit te Bankes se Shqiperise.

4.2
Informacioni jopublik ne Banken e Shqiperise klasifikohet ne:

a) sekret shteteror; dhe

b) sekret bankar.

4.3
Nivelet e klasifikimit dhe autoriteti klasifikues i informacionit sekret shteteror ne Banken e Shqiperise behet sipas ligjit per sekretin shteteror.  

4.4
Informacioni sekret bankar ne Banken e Shqiperise klasifikohet ne:

a) sekret kur dhenia e paautorizuar shkakton deme serioze, vecanerisht ne sistemin bankar dhe financiar;

b) konfidencial kur dhenia e paautorizuar shkakton deme 

i. ne nje ose disa banka; 

ii. ne nje ose disa institucione financiare kombetare apo nderkombetare;

iii. klienteve te bankave apo te institucioneve financiare;

iv. nepunesve te Bankes se Shqiperise.

Informacioni sekret bankar ne Banken e Shqiperise klasifikohet dhe percaktohet nga Guvernatori i Bankes se Shqiperise, ne baze te ligjit dhe akteve nenligjore, me propozim te drejtuesve te njesive te Bankes se Shqiperise.

5.
perdorimi i informacionit
5.1
Informacioni jopublik perdoret nga nje ose disa persona sipas objektit te veprimtarise se punes. Ne rast se kerkohet pjesemarrja e disa personave informacioni jopublik shoqerohet me liste. 

5.2
Informacioni jopublik eshte i ndaluar per personat e trete te paautorizuar jashte Bankes se Shqiperise.

5.3
Perdoruesit e informacionit jopublik mbajne pergjegjesi per shperndarjen, perdorimin dhe mbikeqyrjen e informacionit qe iu eshte besuar. Riprodhimi dhe fotokopjimi lejohet vetem per perdoruesit e listuar.

5.4
Informacioni jopublik regjistrohet nga nepunesi i arshives sipas procedurave te arshives. Informacioni jopublik mbahet ne ambjente te mbyllura. Jashte vendit te punes informacioni jopublik mbahet ne vende te sigurta. 

5.5
Informacioni jopublik nuk diskutohet ne ambjente publike. Personat  sigurohen qe informacioni jopublik nuk mund te degjohet nga te tretet. Diskutimi ne telefon ose transmetimi me telefaks apo mjet tjeter elektronik  i informacionit jopublik evitohet.

5.6
Informacionet, qe i bashkengjiten informacionit jopublik, gezojne te njejtin status pavaresisht se ata nuk jane cilesuar si te tille. 

5.7
Te gjitha subjektet e kesaj rregulloreje jane te detyruara te verifikojne paraprakisht klasifikimin e informacionit. 

5.8
Informacionet e marra ose te dhena nga autoritetet e tjera private ose publike, kombetare ose nderkombetare gezojne te njejtin regjim juridik sipas klasifikimit korrespondues te Bankes se Shqiperise.

5.9
Te gjitha subjektet e kesaj rregulloreje jane te ndaluar t`i japin informacionin jopublik personave.

5.10
Te gjithe subjektet jane te detyruar te njoftojne menjehere Banken e Shqiperise, kur ju kerkohet te deklarojne informacionin ne organet e drejtesise, te cileve u njihet kjo e drejte.

5.11
Informacioni publik publikohet nga subjektet e autorizuar nga Banka e Shqiperise. Publikimi i informacionit behet sipas rregullave dhe procedurave te miratuara nga Guvernatori i Bankes se Shqiperise.

5.12
Listimi dhe klasifikimi i informacionit, ne perdorim te subjekteve te kesaj rregulloreje, behet nga Guvernatori i Bankes se Shqiperise me propozim te cdo subjekti qe perdor dhe qarkullon informacionin brenda ose jashte Bankes se Shqiperise.

5.13
Informacionet e pamaterializuara gjate procesit te perdorimit si dhe te dhenat elektronike gezojne te njejten mbrojtje ligjore sipas klasifikimeve te bera ne kete rregullore.

5.14
Rregullorja “Per sekretin ne Banken e Shqiperise” miratuar me Vendimin e Keshillit Mbikeqyres te Bankes se Shqiperise nr.70, date 29.5.1998, shfuqizohet.

5.15
Aneksi (A) dhe (B) i kesaj rregulloreje si dhe aktet e tjera nenligjore ne zbatim te ligjit, akteve te tjera nenligjore si dhe ne baze dhe per zbatim te kesaj rregulloreje jane pjese integrale e rregullores. 

5.16 
Kjo rregullore hyn ne fuqi 15 dite nga botimi ne Buletinin Zyrtar te Bankes se Shqiperise. Respektimi i afateve te percaktuara ne Aneksin (B) fillon nga data e hyrjes ne fuqi te rregullores.

Kryetari i keshillit mbikeqyres

Shkelqim CANI

ANEKSI A

Parimet standard të dokumentit "Praktika të mira të transparencës së politikave monetare dhe financiare".

1. Qartësimi i roleve, përgjegjësive dhe objektivave.

1.1. të përcaktohet qartë në ligjet ose rregullat përkatëse, përfshi, atje ku është e mundur, ligjin e bankës qendrore, objektivi (objektivat) final dhe kuadri institucional i politikës monetare. 

1.2. të përcaktohet qartë marrëdhënia institucionale midis operacioneve monetare e fiskale. 

1.3. të përcaktohet qartë roli i agjentit që kryen banka qendrore në emër të qeverisë. 

2. Proces i hapur për formulimin dhe raportimin e vendimeve të politikës monetare.

2.1. të raportohet dhe të shpjegohet publikisht kuadri, instrumentet dhe çdo objektiv që përdoret për të ndjekur objektivat e politikës monetare.

2.2. të raportohet publikisht informacioni mbi përbërjen, strukturën dhe funksionet e organizmit të përhershëm që bën politikën monetare, kur ky organizëm zhvillon takime për të vlerësuar zhvillimet ekonomike në fjalë, per të mbikëqyrur progresin drejt arritjes së objektivit (objektivave) të politikës së tij monetare dhe per të hartuar politikën për periudhën në vijim. 

2.3. të shpallen publikisht dhe të shpjegohen në kohë ndryshimet në përcaktimin e instrumenteve të politikës monetare (përveç masave që merren sipas rastit për përmirësimin e situatës).

2.4. të jepen deklarata publike periodike, nga ana e bankës qendrore, mbi progresin drejt arritjes së objektivit (objektivave) të saj të politikës monetare si edhe perspektivën për arritjen e tyre. Të tilla deklarata mund të ndryshojnë në varësi të kuadrit të politikës monetare, përfshi regjimin e kursit të këmbimit.

2.5. të jepet një arsyetim në favor të konsultimeve të publikut, brenda një periudhe të përshtatshme kohe, për ndryshimet thelbësore teknike të propozuara (substantive) në strukturën e rregullave monetare.

2.6. të raportohen publikisht rregullat mbi raportimin e të dhënave nga institucionet financiare në bankën qendrore për qëllime të politikës monetare.

3. Disponueshmëria publike e informacionit mbi politikën monetare.

3.1. të respektohen standardet që lidhen me mbulimin, periodicitetin, kohën e dhënies së të dhënës dhe mundësinë e përdorimit nga publiku në paraqitjen dhe raportimin e të dhënave të bankës qendrore, të cilat  janë në harmoni me standardet e Fondit Monetar Ndërkombëtar për raportimin e të dhënave.

3.2. të raportohet publikisht, nga banka qendrore, bilanci i saj, sipas një afati kohor të deklaruar paraprakisht dhe, pas një intervali të paracaktuar, të raportohet publikisht një informacion i zgjedhur mbi transaksionet agregate të saj në treg.

3.3. te krijohet dhe te mbahet shërbimi i informacionit publik në bankën qendrore.

3.4. menjëherë të vihen në dispozicion të publikut tekstet e rregulloreve të nxjerra nga banka qendrore. 

4. Përgjegjshmëria dhe sigurimi i integritetit nga banka qendrore.

4.1. zyrtarët e bankës qendrore, të jenë të disponueshëm për t'u paraqitur përpara një autoriteti të përcaktuar publik, për të raportuar drejtimin e politikës monetare, për të shpjeguar objektivin (objektivat) politik të institucionit të tyre, për të përshkruar rezultatin e tyre në arritjen e këtij (këtyre) objektivi (objektivave) dhe, kur është e mundur, të shkëmbejnë ide mbi gjendjen e ekonomisë dhe të sistemit financiar.

4.2. të raportohet publikisht raporti financiar i kontrolluar i bankës qendrore për operacionet, që ajo kryen sipas një afati kohor të deklaruar paraprakisht.

4.3. të raportohet publikisht, çdo vit, informacioni mbi shpenzimet dhe të ardhurat e veprimtarisë së bankës qendrore.

4.4. të raportohen publikisht standardet për trajtimin e problemeve financiare personale të zyrtarëve dhe të punonjësve të bankës qendrore dhe rregullat për të parandaluar shfrytëzimin e konflikteve të interesave, përfshi çdo detyrim financiar të besimit (fiducary).

ANEKSI B

Hapat konkretë për rritjen e transparencës

Për të realizuar rritjen e transparencës në veprimtarinë e Bankës së Shqipërisë përdoren rrugët e mëposhtme:

· Zgjerimi i auditorit (kuvendi, qeveria, ambjentet e ekonomistëve, institucione të huaja, personat private, media, publiku etj.).

Afati kohor: viti 2000.

Nivelet e dhënies së informacionit përfshijnë:

1.
Kuvendin, si organin më të lartë legjislativ të shtetit ku me ligj Banka e Shqipërisë është e detyruar të raportojë.

2.
Institucionet e tjera të larta, që merren me çështje të ekonomisë dhe të politikave ekonomike si presidenca, kryeministria, ministritë, kryesisht e financave, ekonomisë publike dhe privatizimit dhe bashkëpunimit ekonomik dhe tregtisë, organizma ndërkombëtarë.

3.
Përdorues të rëndësishëm profesionistë, që janë pjesë e mekanizmit të transmisionit të vendimeve të bankës qendrore në ekonomi si bankat, institucionet financiare, bizneset, apo fakulteti ekonomik, juridik etj..

4.
Përdorues të tjerë si media, institute të studimeve ekonomike dhe publiku. 

· Shtimi i numrit të njoftimeve për shtyp. 
Afati kohor: në gjysmën e dytë të vitit 2000.

Njoftimet për shtyp synohet të jepen në periudha të rregullta kohore ose kur shihet e nevojshme si më poshtë:

1. 
Sa herë ka mbledhje të këshillit mbikëqyrës, jepet njoftimi përmbledhës për çështjet e diskutuara dhe vendimet e marra (të paktën një herë në muaj).

2. 
Deklarata për zhvillimet monetare. Një deklaratë e tillë ku shpjegohen vetëm zhvillimet monetare dhe ecuria e objektivave sasiorë, jepet çdo muaj dhe përgatitet në bazë të njoftimit mujor që merr këshilli mbikëqyrës për zhvillimet monetare. Teksti i deklaratës miratohet nga Guvernatori ose Zëvendësguvernatori përkatës.

3. 
Deklarata për ndërhyrjet në treg të hapur dhe në tregun valutor. Këto deklarata bëhen brenda tre muajve pasi të jenë realizuar ndërhyrjet për tremujorin e kaluar. Teksti i deklaratës miratohet nga Këshilli Mbikëqyrës i Bankës së Shqipërisë. Deklarata apo njoftime për ecurinë e kursit të këmbimit bëhen çdo muaj. Teksti i deklaratës miratohet nga Guvernatori ose Zëvendësguvernatori përkatës.

4. 
Deklarata të tjera, të cilat mund të jepen kur ka ngjarje të tjera që konsiderohen të rëndësishme.

Vendimi për të dalë me deklaratë merret sipas rastit nga këshilli mbikëqyrës, Guvernatori apo Zëvendësguvernatorët.

· Intensifikim i daljeve në Kuvend ose Komision të Ekonomisë, Financave dhe Buxhetit. 

Afati kohor: pas muajit mars të vitit 2000.

Në zbatim të kërkesës ligjore për llogaridhënie, dalja në kuvend synohet të bëhet për periudha të rregullta kohore:

1. 
Me përfundimin e Raportit Vjetor të Bankës së Shqipërisë, në muajin prill.

2. 
Me përpilimin e Deklaratës së Politikës Monetare dhe të Vlerësimit të ekonomisë, në muajt korrik dhe tetor.

3. 
Përmbledhje e ngjarjeve të vitit dhe deklarim i objektivave për vitin e ardhshëm, në muajin dhjetor.

Në të gjitha rastet kërkohet dalja e Guvernatorit, i cili mund të shoqërohet prej Zëvendësguvernatorit të Parë dhe/ose, siç e përcakton vetë Guvernatori.

· Shtimi i numrit të konferencave për shtyp.

Afati kohor: në gjysmën e dytë të vitit 2000.

1. 
Guvernatori del në konferencë shtypi në muajin e parë të vitit (rreth datës 20 janar). Në këtë konferencë shpjegohen shkurtimisht zhvillimet e një viti më parë dhe vëmendja përqendrohet në objektivat për vitin në vazhdim. 

Guvernatori del në konferencë shtypi në muajin nëntor (rreth datës 10 nëntor). Në këtë konferencë shpjegohen shkurtimisht zhvillimet për dhjetë muajt e parë të vitit, respektimi ose jo i objektivave të vitit si dhe vlerësimet për realizimin e objektivave deri në fund të vitit.

Si rregull këto konferenca për shtyp shoqërohen me dhënien paraprake të deklaratës (rreth dy faqe) ku renditen çështjet kryesore, që trajtohen gjatë konferencës. Ditën e konferencës shpërndahen edhe materialet shpjeguese si dhe botimet më të fundit të Bankës së Shqipërisë.

2. 
Zëvendësguvernatori i Parë zhvillon dy konferenca shtypi gjatë vitit. Dhënia e tyre kombinohet me ardhjen në Bankën e Shqipërisë të misionit të FMN për programin e reduktimit te varferise. Konferencat kanë për qëllim të shpjegojnë bisedimet e kryera dhe rishikimet e programit monetar. Deklarata për shtyp shpërndahet në momentin e mbajtjes së konferencës.

3. 
Guvernatori ose Zëvendësi i tij zhvillojnë, sipas rastit, konferencat e jashtëzakonshme për shtyp të cilat trajtojnë një çështje të vetme të caktuar, sidomos rastet kur ka zhvillime negative në tregje. Deklarata për shtyp shpërndahet gjatë mbajtjes së konferencës.

· Intensifikim i daljes në median elektronike.

Afati kohor: pas muajit mars të vitit 2000.

Dalja në median elektronike synohet të jetë jo më shpesh se një herë në tre muaj dhe vetëm për një çështje. Synimi është që në median elektronike të shpjegohet një çështje që i intereson Bankës së Shqipërisë. 

· Organizimi i konferencave, seminareve apo aktiviteteve të ndryshme nga Banka e Shqipërisë. 

Banka e Shqipërisë synon të realizojë organizimin e konferencave kombëtare apo ndërkombëtare të paktën një herë në dy vjet. Konferenca e parë synohet të mbahet brenda vitit 2000. 

· Rritja e transparencës në veprimtarinë e Këshillit mbikëqyrës.

Afati kohor: viti 2000-2002.

Kjo realizohet në disa hapa:

1.
botimi në fillim të çdo viti i kalendarit të mbledhjeve të rregullta të këshillit mbikëqyrës;

2.
njoftimi, në minimum dy ditë para, i çështjeve që shqyrton mbledhja e këshillit mbikëqyrës;

3.
njoftimi i vendimeve të marra brenda 48 orëve nga marrja e vendimit;

botimi një herë në tre muaj i një përmbledhjeje të protokollit, përmbledhje e cila miratohet nga vetë këshilli;

· Rritja e transparencës në fushën e politikës monetare.

Afati kohor: viti 2000.

Kjo nënkupton zgjerimin e fushës së informimit përtej deklaratës gjashtëmujore të politikës monetare dhe prek çështje të formulimit të politikës monetare, të procedurave dhe të praktikave që drejtojnë përdorimin e këtyre instrumenteve si edhe arsyet për vendime të caktuara dhe mendohet të realizohet me disa hapa:

1.
deklarimi, në fillim të vitit dhe sa herë ka rishikime, i objektivave të politikës monetare për vitin në vazhdim;

2.
shpjegimi i zgjedhjes së objektivave të tillë;

3.
shpjegimi i kuadrit ku mbështetemi për hartimin e politikës monetare;

4.
shpjegimi i zgjedhjes dhe funksionimit të instrumenteve monetare;

5.
shpjegimi i efikasitetit të politikës së zgjedhur dhe vendimeve të marra;

6.
shpjegimi i ndryshimeve në aspektet e mësipërme. 

· Rritja e transparencës në fushën e operacioneve monetare.

Afati kohor: viti 2000.

Si rregull i përgjithshëm, Banka e Shqipërisë nuk deklaron vendimet që merren për ndërhyrjet në treg të hapur. Kjo kompromenton efikasitetin e operacioneve. Rritja e transparencës realizohet nëpërmjet:

1.
njoftimit dhe shpjegimit të procedurave të pjesëmarrjes në treg (të letrave me vlerë, të valutës etj.);

2.
njoftimit dhe shpjegimit të marrëveshjeve të realizuara me Ministrinë e Financave;

3.
njoftimit të volumit të veprimeve në treg apo gjatë ndërhyrjeve;

4.
njoftimit të çështjeve që kanë të bëjnë me administrimin dhe raportimin e rezervës valutore sipas standardeve;

5.
kufijtë maksimalë të kreditimit të qeverisë;

6.
njoftimit dhe shpjegimit të regjimit të kursit të këmbimit apo politikave valutore të miratuara.

· Rritja e transparencës në fushën e mbikëqyrjes bankare.
Afati kohor: viti 2000 - 2002.

Me rritjen e transparencës në këtë fushë Banka e Shqipërisë synon t'i shërbejë ruajtjes së besimit të depozituesve në sistemin bankar dhe eliminimit të dhënies së sinjaleve të shtrembëruara. Transparenca fillon që me deklarimin e bankave që licencohen apo të atyre që u revokohet licenca, gjë që i jep mundësi publikut të njohë institucionet ku ai/ajo të drejtohet. 

Në tërësi masat për rritjen e transparencës përqendrohen në:

1.
aspektin licencues. Deklarohen, përveç të tjerave edhe refuzimet me arsyet përkatëse të dhënies së licencës si dhe personat që kanë paraqitur kërkesën për licencim;

2.
aspektin korrektues. Masat korrektuese që merren ndaj bankave deklarohen për nivele të caktuara, sidomos kur merren masa të natyrës kufizuese;

3.
aspektin analizues. Në mënyrë periodike jepen dekarata për shtyp për gjendjen e sistemit bankar dhe të nëngrupeve të tij. Një deklaratë e tillë bëhet për periudha tremujore. Duke filluar nga viti 2001, përveç deklaratës së rregullt tremujore, jepen deklarata edhe në rast se vërehen fenomene jashtë tendencës normale në veprimtarinë e sistemit bankar ose me prezantimin e produkteve apo shërbimeve të reja. Në mënyrë të rregullt, çdo vit, botohet në Buletinin Ekonomik të Bankës së Shqipërisë, një artikull mbi ecurinë e sistemit bankar gjatë vitit të kaluar. Si rregull i përgjithshëm, jepet informacion mbi aktivitetin e bankave individuale, për kushtet e tyre të mbajtjes së llogarive aktive e pasive, etj.. Me ligj, bankat janë të detyruara të botojnë informacion financiar. Deri në këtë nivel edhe Banka e Shqipërisë merr përsipër të bëjë botimin përkatës në vitin 2002;

4.
aspektin interpretues. Vazhdimisht gjatë vitit 2000 interpretohen (lexo: shpjegohen) rregulloret e miratuara, sipas interesit në këto nivele: banka dhe shoqatë bankierësh, media;

5.
aspektin hartues. Më transparent bëhet procesi i hartimit të rregulloreve që prekin edhe personat jashtë Bankës së Shqipërisë. Projektrregulloret diskutohen, sipas interesit, në këto nivele: banka dhe shoqatë bankierësh, brenda Bankës së Shqipërisë, institucione të tjera shtetërore, institucione studimesh, akademikë, media. 

· Rritja e transparencës në kuadrin ligjor e rregullativ.

Afati kohor: viti 2000.

Rritja e transparencës në këtë fushë ka disa hapa:

1.
diskutimi i ndryshimeve që propozohen ose ligjeve apo rregullave të reja, që propozohen me personat e interesuara;

2.
botimi i ligjeve dhe i rregullave të miratuara;

3.
botimi i shpjegimeve për ligjet dhe rregullat e miratuara, i ndryshimeve që ato kanë pësuar dhe arsyet që diktuan këto veprime;

4.
botimi i interpretimeve mbi këto dokumente dhe efektet që mund të ketë zbatimi i tyre.

· Rritja e transparencës në kontabilitet.

Afati kohor: viti 2000.

Rritja e transparencës në këtë fushë ka disa hapa:

1.
llogaritë e Bankës së Shqipërisë së pari i nënshtrohen kontrollit të jashtëm të pavarur dhe botohet opinioni i kontrollorit, duke filluar nga bilanci i vitit 1999;

2.
detajohet raportimi i kostos së operacioneve; detajohen kushtet e mbajtjes së depozitave të qeverisë në Bankën e Shqipërisë;

3.
botimi çdo tre muaj duke filluar nga gjysma e dytë e vitit 2000, i bilancit të Bankës së Shqipërisë, së bashku me shpjegimet përkatëse. 

· Hapja e bibliotekës.

Afati kohor: viti 2001.

Banka e Shqipërisë synon që edhe publiku të ketë mundësi përdorimi të fondit të bibliotekës së Bankës së Shqipërisë. Në dy vitet e ardhshme, biblioteka është e hapur një herë në javë për akademikët dhe studentët e Fakultetit Ekonomik, të cilëve do t’u lejohet përdorimi i botimeve të Bankës së Shqipërisë dhe i shtypit të huaj (gazeta e revista). Dita e përcaktuar është dita e enjte, në orën 9-14.00.

· Hapja e arkivës.

Afati kohor: viti 2002.

Banka e Shqipërisë synon të bëjë më transparente të kaluarën e vet si institucion. Gjatë viteve 2000-2001 punohet për përgatitjen e rregullave përkatëse se çfarë është në dispozicion të publikut, si klasifikohet informacioni që vihet në dispozicion, pas cilave afate një informacion mund të vihet në dispozicion të publikut, mënyra e ruajtjes së tij etj., në përputhje me ligjet dhe rregullat në këtë fushë. Përfundimi i këtij procesi, bën të mundur shfrytëzimin e arkivave gjatë vitit 2002.

· Publikimi i "Librit të telefonave".

Afati kohor: në shtator të vitit 2000.

“Libri i telefonave” sintetizon një mënyrë komunikimi të Bankës së Shqipërisë me të interesuarit për informacion. Banka e Shqipërisë harton një numerator telefonik që përmban emrin e punonjësit, njësinë ku punon, fushën për të cilën ky person mund të japë përgjigje dhe numrin e telefonit. Ky numerator ështe publik. Lista e personave të përfshirë në të është në nivel specialist, shef sektori apo drejtor departamenti. Sipas këtij numeratori çdo kush mund të telefonojë për të marrë informacion për çështjen që i intereson. në ditët e martë, e mërkurë dhe e enjte, në orët 14 - 16. Numeratori botohet dhe në internet.

· Rritja e transparencës brenda Bankës së Shqipërisë.

Afati kohor: viti 2000.

Çdo informacion që prezantohet për shtyp njoftohet së pari në Bankën e Shqipërisë nëpërmjet rrjetit; përdorimit të këndit të njoftimeve apo ndonjë forme tjetër. 

Departamenteve, do t'u vihen në dispozicion: 

1.
vendimet me karakter të përgjithshëm;

2.
materialet me karakter njoftimi apo analiza të cilat nuk klasifikohen si materiale sekret (si p.sh., gjendja e ekonomisë, zhvillimet monetare mujore, ecuria e kredive, ecuria e depozitave, materiale studimore etj.);

3.
dokumente të tjera të kësaj natyre. 

· Krijimi i "dhomës së publikut" (information desk).
Afati kohor: gjysma e parë te vitit 2000.

Çdo informacion, i disponueshëm për publikun, ekspozohet në një ambient të veçantë të krijuar për këtë qëllim. Në këtë ambjent lejohet hyrja e lirë e publikut dhe prej aty mund të tërhiqet informacioni përkatës. Në këtë ambjent qëndron dhe regjistri i bankave. Gjatë vitit 2000 studjohet mundësia e krijimit të këtij ambjenti. Në gjysmën e parë të vitit 2000 funksionon.  

